ԱՄՓՈՓԱԹԵՐԹ 1
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ
       
	 1. ՀՀ բարձր տեխնոլոգիանեի արդյունաբերության նախարարություն
	21.12.2020թ.

	
	N 01/16.1/7080-2020

	  1. «Հայաստանի Հանրապետության հարկային օրենսգրքում փոփոխություններ կատարելու մասին» ՀՀ օրենքի նախագծի վերաբերյալ առաջարկություններ և դիտողություններ չունեմ։
	  Ընդունվել է։
	 

	 2. Տարածքային կառավարման և ենթակառուցվածքների նախարարություն
	22.12.2020թ.

	
	N ՍՊ//36188-2020

	  1. Տարածքային կառավարման և ենթակառուցվածքների նախարարությունը «Հայաստանի Հանրապետության հարկային օրենսգրքում փոփոխություններ կատարելու մասին» ՀՀ օրենքի նախագծի վերաբերյալ իր իրավասությունների շրջանակներում դիտողություն և առաջարկություն չունի:
	  Ընդունվել է։
	 

	3. ՀՀ ֆինանսների նախարարություն
	08.01.2021թ.

	
	N 01/2-3/19670-2020

	1. Նախագծի ընդունման հիմնավորմամբ ներկայացված՝ ՀՀ էկոնոմիկայի նախարարության կողմից «Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» ՀՀ օրենքում լրացումներ նախատեսող օրենքի նախագիծ մշակված լինելու հետ կապված դիտարկման վերաբերյալ հայտնում ենք, որ գործնականում հնարավոր են դեպքեր, երբ որոշ ապրանքներ ներառված չեն լինի նշյալ օրենքով սահմանված՝ ԱԱՀ-ից ազատմամբ ներմուծվող ապրանքների ցանկում, և անհրաժեշտություն առաջանա դրանք օգտագործել ներդրումային ծրագրերի շրջանակում:
	 Ընդունվել է մասամբ։
ՀՀ Ազգային Ժողովի 22.06.2017թ. N ԱԺՈ-002-Ն որոշմամբ հաստատված՝ ՀՀ կառավարության ծրագրով նախատեսվում է՝ տնտեսավարող սուբյեկտների կանխիկ հոսքերի կառավարման արդյունավետությունը բարձրացնելու տեսանկյունից վարչարարական գործիքակազմի զարգացմանը զուգընթաց՝ հումքի և սարքավորումների ներմուծման հարկումը սահմանից աստիճանաբար տեղափոխում դեպի ներքին տնտեսություն: 
 Այդ իսկ նպատակով ներկայումս մշակվում է համապատասխան նախագիծ, համաձայն որի՝ կիրականացվի հումքի և սարքավորումների ներմուծման հարկումը սահմանից  դեպի ներքին տնտեսություն տեղափոխման երկրորդ փուլը, որի արդյունքում առավել ընդգրկուն կդառնա ներդրումային ծրագրերում ընդգրկվող ապրանքները: 

	2. ԱԱՀ-ի հետաձգման արտոնությունը կիրառության տեսանկյունից ավելի հասցեական է ու հիմնավոր (քանի որ յուրաքանչյուր կոնկրետ դեպքի համար Կառավարությունը կայացնում է համապատասխան որոշում՝ հիմքում ունենալով արտոնությունից օգտվելու հավակնություն ունեցող տնտեսավարող սուբյեկտի ստանձնած կոնկրետ ներդրումային պարտավորությունները), քան ԱԱՀ-ից ընդհանրապես ազատման արտոնությունը:
	  Ընդունվել է մասամբ։
   Ներկայումս սահմանափակ քանակով կազմակերպություններ և անհատ ձեռնարկատերեր կարող են ստանալ հարկային արտոնություն (ՀՀ կառավարության  որոշմամբ) ներդրումային ծրագիր իրականացնելու դեպքում՝ երկարաձգելով ԱԱՀ-ի գանձումը երեք տարի ժամկետով: Այդ արտոնությունից չեն կարող օգտվել այն ձեռնարկությունները, որոնք չունեն հավանության արժանացած ներդրումային ծրագիր, սակայն նույն հումք ու նյութերը ներմուծում են նույն արտադրանքը թողարկելու համար։ 

	3. Անհրաժեշտ է հաշվի առնել, որ ներդրումներ կատարող տնտեսավարող սուբյեկտներին աջակցություն տրամադրելու հարցերի քննարկման ընթացքում մշտապես կարևորվում է արտոնություններ ստացող սուբյեկտների կողմից ստանձնած ներդրումային պարտավորությունների կատարումը և դրա նկատմամբ արդյունավետ մշտադիտարկման իրականացումը, ինչը, կարծում ենք, նույնպես ուղղված է արտոնությունների հասցեականության ապահովմանը:
Հաշվի առնելով վերոգրյալը՝ հայտնում ենք, որ նախագիծը լրացուցիչ հիմնավորման և քննարկման կարիք ունի:

	  Ընդունվել է մասամբ։
Վերոնշյալ նախագիծը ներդրումային ծրագրեր իրականացնող կազմակերպությունների համար չի կարող ստեղծել նվազ նպաստավոր պայմաններ, քան գործում են այսօր, քանի որ նույն հումքն ու նյութը կներմուծեն առանց կառավարության կողմից թույլտվության, որն իր հերթին նույնպես վարչարարական բեռ է։ Ավելին՝ այդ կազմակերպությունների նկատմամբ կնվազի ավելորդ վարչարարական բեռը (այդ թվում՝ նաև մշտադիրկաումների և ժամկետային սահմանափակող պայմանների վերացմամբ)։ Դրա հետ մեկտեղ՝ կստեղծի լայն հնարավորություններ այլ նմանատիպ (ներդրումային ծրագիր չիրականացնող, սակայն նույն հումք ու նյութերի ներկրմամբ նույն արտադրանքը թողարկող) ձեռնարկությունների գործունեությունը խթանելու համար։

	 4. ՀՀ պետական եկամուտների կոմիտե
	14.01.2021թ.

	
	N 01/3-1/1004-2021

	1. Անհրաժեշտ է հաշվի առնել, որ․
1) օրենսգրքի 60-րդ հոդվածի 1-ին մասի 3-րդ և 4-րդ կետերին համապատասխան՝ ԱԱՀ-ով հարկման օբյեկտ է համարվում «Բաց թողնում՝ ներքին սպառման համար» մաքսային ընթացակարգով ապրանքի ներմուծումը, ինչպես նաև ԵՏՄ անդամ պետություններից ԵՏՄ ապրանքի կարգավիճակ ունեցող ապրանքի ներմուծումը,
2) ապրանքների ներմուծման մասով ԱԱՀ չի հաշվարկվում ու չի վճարվում, եթե այդ ապրանքատեսակները ներառված են «Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» ՀՀ օրենքով սահմանված ապրանքատեսակների ցանկում, որոնց ներմուծումն ազատված է ԱԱՀ-ից: Ընդ որում, 2020թ. հունվարի 1-ից այդ օրենքի դրույթները կիրառվում են միայն ԱԱՀ վճարող համարվող կազմակերպությունների և անհատ ձեռնարկատերերի կողմից կատարվող ներմուծումների նկատմամբ,
3) օրենսգրքի 79-րդ հոդվածով սահմանված ներդրումային ծրագրի շրջանակներում ԱԱՀ-ի վճարման ժամկետի հետաձգման դրույթները վերաբերում են հարկման ընդհանուր և հատուկ համակարգերի շրջանակներում գործունեություն իրականացնող բոլոր կազմակերպություններին և անհատ ձեռնարկատերերին,
4) Կառավարության հավանությանն արժանացած և ՀՀ ԱԺ քննարկմանը ներկայացված օրենսդրական փոփոխությունների փաթեթով արդեն իսկ նախատեսվում է կարգավորել ԱԱՀ վճարող համարվողների կողմից ներդրումային ծրագրերի շրջանակներում ներմուծվող որոշ ապրանքատեսակների` հիմնականում հումք-նյութերի մասով ԱԱՀ-ից ազատման արտոնություն սահմանելու հարցերը։ Ընդ որում, օրենսդրական փոփոխությունների փաթեթով առաջարկվում է փոփոխություն կատարել նաև ՀՀ հարկային օրենսգրքի 79-րդ հոդվածում, համաձայն որի՝ ապրանքների ներմուծման մասով ԱԱՀ-ի վճարման ժամկետների հետաձգումը նախատեսվում է կիրառել միայն ԱԱՀ վճարող համարվող կազմակերպությունների և անհատ ձեռնարկատերերի կողմից իրականացվող ներմուծումների նկատմամբ: Նշված օրենսդրական փոփոխությունների նախագծերի քննարկումների ընթացքում ՀՀ պետական եկամուտների կոմիտեն հայտնել է այն դիրքորոշումը, որ ներմուծման մասով ԱԱՀ-ից ազատման արտոնություն սահմանել մեքենա-սարքավորումների, պատրաստի արտադրանքի, իսկ ներդրումային ծրագրերի շրջանակներում ներմուծվող հումք նյութերի մասով միայն ՀՀ-ում չարտադրվող հումք-նյութերի համար: 
Հաշվի առնելով վերոնշյալը՝ հայտնում ենք, որ․
1) նախ, ներկայացված նախագիծն իր նպատակադրումներով էականորեն տարբերվում է ՀՀ ԱԺ քննարկմանը ներկայացված նախագծից։
	  Ընդունվել է։















































Ընդունվել է։
	 

	2. Նախագծով առաջարկվող փոփոխությունները չեն կարգավորում հիմնավորմամբ բարձրացված հարցերը, քանի որ օրենսգրքի 79-րդ հոդվածն ուժը կորցրած ճանաչվելու դեպքում այն ապրանքների, որոնք ներառված չեն «Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» ՀՀ օրենքով սահմանված ապրանքատեսակների ցանկում, այդ թվում` ներդրումային ծրագրի շրջանակներում արտադրության համար անհրաժեշտ հումք ու նյութերի ներմուծումը ենթակա կլինի ԱԱՀ-ով հարկման ընդհանուր սահմանված կարգով։

	 Ընդունվել է մասամբ։
ՀՀ Ազգային Ժողովի 22.06.2017թ. N ԱԺՈ-002-Ն որոշմամբ հաստատված՝ ՀՀ կառավարության ծրագրով նախատեսվում է՝ տնտեսավարող սուբյեկտների կանխիկ հոսքերի կառավարման արդյունավետությունը բարձրացնելու տեսանկյունից վարչարարական գործիքակազմի զարգացմանը զուգընթաց՝ հումքի և սարքավորումների ներմուծման հարկումը սահմանից աստիճանաբար տեղափոխում դեպի ներքին տնտեսություն: 
Այդ իսկ նպատակով ներկայումս մշակվում է համապատասխան նախագիծ, համաձայն որի՝ կիրականացվի հումքի և սարքավորումների ներմուծման հարկումը սահմանից  դեպի ներքին տնտեսություն տեղափոխման երկրորդ փուլը, որի արդյունքում առավել ընդգրկուն կդառնա ներդրումային ծրագրերում ընդգրկվող ապրանքները:  

	  3․ Հայաստանի Հանրապետությունում հարկային բարեփոխումների իրականացման հայեցակարգով նախատեսվում է տնտեսության կայուն զարգացման գերակայությունների, առաջնահերթությունների և հնարավորությունների հիման վրա հարկային միջավայրին ներկայացվող կարիքների գնահատում։ Հարկային քաղաքականության հասցեականության և արդյունավետության ապահովման տեսանկյունից շատ կարևոր է, որպեսզի հարկային քաղաքականության մշակման ժամանակ հաշվի առնվեն տնտեսության զարգացման գերակայությունները, առաջնահերթություններն ու հնարավորությունները։ Այս առումով, հայեցակարգով կարևորվում է հարկային քաղաքականությունից տնտեսության այս կամ այն ոլորտի ակնկալիքների և կարիքների հիմնավոր գնահատումը, որն առավելապես պետք է իրականացվի ոլորտային քաղաքականություն մշակող և իրականացնող լիազոր մարմինների կողմից։ Հետևաբար՝ առաջարկում ենք, օրենքի նախագծով նախատեսվող փոփոխությունները, դրանց ընդունման անհրաժեշտության հիմնավորումները քննարկվեն ու ներկայացվեն տվյալ ոլորտում իրականացված վերլուծությունների, դրանց արդյունքում ակնկալիքների և կարիքների մասով տրված գնահատականների հիման վրա: Միաժամանակ, նախագծի հիմնավորման մեջ խոսվում է ԱԱՀ-ի գանձումը սահմանից ներքին տարածք փոխանցելու մասին, ինչը բավականին ռիսկային գործընթաց է, քանի որ համարժեք հարկային վարչարարական գործիքների և համապատասխան հսկողական մեխանիզմների բացակայության պարագայում ակնհայտորեն կառաջանան հարկային եկամուտների հավաքագրման և բյուջեի հարկային եկամուտների նվազեցման ռիսկեր։ 
Հաշվի առնելով վերոգրյալը՝ հայտնում ենք, որ նախագիծը լրացուցիչ հիմնավորման և քննարկման կարիք ունի։

Նախագիծը մշակվել է ելնելով տնտեսության զարգացման գերակայություններից ու  առաջնահերթություններից։ Այսպես՝ վերջնական արտադրանք թողարկելու համար հիմնականում  հումք ու նյութեր, ինչպես նաև արտադրության համար անհրաժեշտ սարքավորումներ ներմուծում են մշակող արդյունաբերության ոլորտների ձեռնարկությունները։ ՀՀ կառավարության կողմից վերը նշված ոլորտները (դեղագործություն, գինեգործություն, թեթև արդյունաբերություն, ոսկեգործություն, ադամանդագործություն, ժամագործություն, ճշգրիտ ճարտարագիտություն)։ Նկատի ունենալով վերը նշված ոլորտների զարգացման ներուժը, ինչպես նաև արտադրական հնարավորությունները՝ նախագիծը մշակելիս շեշտադրում է կատարվել նշված ոլորտների կողմից հաճախակի օգտագործվող (սակայն Հայաստանում բացակայող) հումք ու նյութերը։ 
Ինչ վերաբերում է ԱԱՀ-ի գանձումը սահմանից ներքին տարածք փոխանցման հետ կապված ռիսկերին, ապա ՀՀ էկոնոմիկայի նախարարության կողմից մշակված՝ «Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից» ՀՀ օրենքով սահմանված ապրանքատեսակների ցանկում, որոնց ներմուծումն ազատված է ԱԱՀ-ից» օրենքում կատարված փոփոխությունների և լրացումների արդյունքում ապրանքատեսակների ԱԱՀ-ի գանձումը սահմանից ներքին տարածք տեղափոխումը չի կարող առաջացնել հարկային հավաքագրման էական ռիսկեր, քանի որ վերջիններս բոլորը հանդիսանում են միջանկյալ ապրանքներ (այլ ոչ վերջնական պատրաստի արդյունք) և նախատեսված են հետագա վերամշակման, այլ ոչ անմիջականորեն վաճառքի համար:  
Միևնույն ժամանակ կարծում ենք, որ համարժեք հարկային վարչարարական գործիքների և համապատասխան հսկողական մեխանիզմների բացակայությունը չպետք է հիմք հանդիսանա տնտեսվարողների բեռի անհարկի ավելացման համար (ԱԱՀ-ի գանձումը սահմանին կատարելու տեսքով), այլ անհրաժեշտ է ձեռնարկել միջոցներ հարկային վարչարարության կատարելագործման և արդյունավետության բարձրացման միջոցով հարկային եկամուտների հավաքագրման և բյուջեի հարկային եկամուտների ապահովման համար։ 

	  4. ՀՀ արդառադատության նախարարություն
	12.03.2021թ.

	
	N 01/27.0.01/5574-2021

	Պետական փորձագիտական եզրակացություն «Հայաստանի Հանրապետության հարկային օրենսգրքում փոփոխություններ կատարելու մասին» օրենքի նախագծի վերաբերյալ
1. Նախագծին կից ներկայացված հիմնավորման (այսուհետ՝ հիմնավորում) համաձայն՝ նախագծի ընդունման անհրաժեշտությունը պայմանավորված է տնտեսավարող սուբյեկտների կողմից արտադրության համար ներմուծվող անհրաժեշտ հումք ու նյութերի ներմուծման համար հավասար պայմաններ ստեղծելու, մասնավորապես` մշակող արդյունաբերության ոլորտում վերջնական արտադրանք ստանալու համար անհրաժեշտ ապրանքների ներմուծման պարագայում՝ ընկերությունների ֆինանսական բեռի թեթևացման անհրաժեշտությամբ:
	Նախևառաջ հարկ ենք համարում նշել, որ պարզաբանման կարիք ունի հիմնավորման մեջ նշված այն դրույթը, համաձայն որի՝ նախագծի ընդունումը պայմանավորված է նաև ընկերությունների ֆինանսական բեռի թեթևացման անհրաժեշտությամբ, քանի որ նախագծով փաստացի նախատեսվում է ուժը կորցրած ճանաչել օրենսգրքի 79-րդ հոդվածով սահմանված այն արտոնությունը, համաձայն որի՝ կառավարության որոշմամբ ընտրված կազմակերպությունների և անհատ ձեռնարկատերերի կողմից ներդրումային ծրագրերի շրջանակներում ապրանքների ներմուծման մասով հաշվարկված ԱԱՀ-ի գումարների վճարման ժամկետը հետաձգվում է երեք տարի ժամկետով: 
	Վերոգրյալից պարզ է դառնում, որ նախագծի ընդունումը ոչ թե կնպաստի ընկերությունների ֆինանսական բեռի թեթևացմանը, այլ ընդհակառակը՝ նախագծի ընդունման պարագայում կհանվեն օրենսգրքի 79-րդ հոդվածի դրույթներով սահմանված արտոնությունները, որոնք ուղղված են ընկերությունների ֆինանսական բեռի թեթևացմանը:
	Բացի այդ՝ հիմնավորման մեջ նշվում է նաև, որ օրենսգրքի 79-րդ հոդվածով սահմանված արտոնությունից չեն կարող օգտվել այն ձեռնարկությունները, որոնք չունեն հավանության արժանացած ներդրումային ծրագիր, սակայն նույն հումքը ու նյութերը ներմուծում են նույն արտադրանքը թողարկելու համար՝ հայտնվելով անհավասար պայմաններում արտոնություն ստացած նույն արտադրանքն արտադրող ձեռնարկությունների նկատմամբ։
	Այսինքն՝ նախագծի ընդունումն ուղղված է հիշյալ անհավասար պայմանների վերացմանը: Սակայն հարկ է նշել, որ օրենսգրքի 79-րդ հոդվածով սահմանված վերոշարադրյալ կարգավորումը, որի բովանդակային վերլուծությունից պարզ է դառնում, որ այն հնարավորություն է ընձեռում կազմակերպությունների և անհատ ձեռնարկատերերին ներդրումային ծրագրերի շրջանակներում սարքավորումներ և հումք ու նյութեր ներմուծելիս ստանալ հարկային արտոնություն՝ ԱԱՀ-ի գանձումը երկարաձգելով երեք տարով (միայն ՀՀ կառավարության  կողմից ներդրումային ծրագրերը հավանության արժանանալու դեպքում) ինքնապատակ չեն, քանի որ հիշյալ արտոնությունը, միայն ՀՀ կառավարության կողմից ընտրված կազմակերպությունների և անհատ ձեռնարկատերերի կողմից ներդրումային ծրագրերի շրջանակներում ապրանքների ներմուծման համար սահմանելիս, օրենսդիրը նպատակ է ունեցել խրախուսելու ՀՀ կառավարության կողմից հավանության արժանացած և պատշաճ ընթացակարգով ներդրումային ծրագրեր իրականացնող տնտեսվարող սուբյեկտներին:
	Հաշվի առնելով վերոգրյալը՝ գտնում ենք, որ նախագիծն ունի լրացուցիչ հիմնավորման կարիք:
	Ընդունվել է։
Լրամշակվել է նախագծի հիմնավորումը։ Կատարվել է պարզաբանում հիմնավորման մեջ առ այն, որ ՀՀ կառավարության նախաձեռնությամբ՝ Ազգային Ժողովի կողմից արդեն իսկ ընդունված օրենքի արդյունքում ներդրումային ծրագիր իրականացնող կազմակերպությունները կարող են ներմուծել հումք ու նյութերն առանց կառավարության թույլտվությունը ստանալու (որի արդյունքում կնվազի վարչարարությունը), իսկ այն կազմակերպությունները, որոնք չեն իրականացնում ներդրումային ծրագիր՝ կարող են նույնպես ներմուծել ԱԱՀ-ի 0-ական դրույքաչափով՝ ինչը կնպաստի վերջիններիս ֆինանսական բեռի թեթևացմանը։   

 

	2. Միևնույն ժամանակ հայտնում ենք, որ նախագծում պահպանված չեն օրենսդրական տեխնիկայի կանոնները, մասնավորապես՝ նախագծի 1-ին հոդվածում «Հայաստանի Հանրապետության» բառերն անհրաժեշտ է հանել և լրացնել «հոկտեմբերի 4-ի» բառերից հետո՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի դրույթները։
	   Ընդունվել է։
Նախագծում կատարվել է համապատասխան փոփոխություն։
 

	3. Նախագծի 6-րդ հոդվածում «հրապարակմանը» բառն անհրաժեշտ է փոխարինել «հրապարակման օրվան» բառերով՝ ելնելով «Նորմատիվ իրավական ակտերի մասին» օրենքի 23-րդ հոդվածի պահանջներից:
	   Ընդունվել է։
Նախագծում կատարվել է համապատասխան փոփոխություն։
 































ԱՄՓՈՓԱԹԵՐԹ 2
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ
       
	 1. ՀՀ պետական եկամուտների կոմիտե
	16.04.2021թ.

	
	N 01/3-1/22107-2021

	Ներկայացված նախագծով առաջարկվում է ուժը կորցրած ճանաչել ՀՀ հարկային օրենսգրքի 79-րդ հոդվածը և նույն հոդվածին առնչվող բոլոր կարգավորումները, որոնք կարգավորում են Կառավարության որոշմամբ ընտրված կազմակերպությունների և անհատ ձեռնարկատերերի կողմից ներդրումային ծրագրերի շրջանակներում ապրանքների ներմուծման մասով հաշվարկված ԱԱՀ-ի գումարների վճարման ժամկետը երեք տարով հետաձգելու հարցերը: Հաշվի առնելով, որ նախագծով հանվում են ներդրումային ծրագրերի շրջանակներում ներմուծված ապրանքների մասով` հաշվարկված ԱԱՀ-ի գումարների վճարման ժամկետի հետաձգման արտոնությունը, նախագծի վերաբերյալ սկզբունքային առաջարկություններ չունենք և առաջարկվող փոփոխությունների մասով կարևորում ենք պետական ֆինանսների կառավարման բնագավառում ՀՀ կառավարության քաղաքականությունը (այդ թվում` հարկային քաղաքականությունը) մշակող և իրականացնող լիազոր մարմնի՝ ՀՀ ֆինանսների նախարարության դիրքորոշումը:
	Ընդունվել է ի գիտություն։

	 2. ՀՀ ֆինանսների նախարարություն
	30.04.2021թ.

	
	N 01/2-3/6117-2021

	1. Ս.թ. ապրիլի 12-ի Ձեր թիվ 01/4193-2021 գրությամբ ներկայացված՝ «Հայաստանի Հանրապետության հարկային օրենսգրքում փոփոխություններ կատարելու մասին» ՀՀ օրենքի նախագծի վերաբերյալ հայտնում ենք, որ սկզբունքային դիտողություններ և առաջարկություններ չկան` մասնավորապես, հաշվի առնելով այն, որ ՀՀ կառավարության 2021 թվականի մարտի 11-ի թիվ 330-Ա որոշման 1-ին կետով հավանության է արժանացել և ՀՀ Ազգային Ժողովի քննարկմանն է ներկայացվել «Հայաստանի Հանրապետության հարկային օրենսգրքում փոփոխություններ և լրացում կատարելու մասին» ՀՀ օրենքի նախագիծը, որով առաջարկվում է նաև սահմանել, որ ԱԱՀ-ի փոխհատուցվող գումարների վերադարձը եռամսյակային պարբերականության փոխարեն իրականացվելու է ամսական պարբերականությամբ:

	Ընդունվել է ի գիտություն։

	2. Միաժամանակ, առաջարկում ենք նախագծի 6-րդ հոդվածի 2-րդ նախադասությունը շարադրել հետևյալ խմբագրությամբ․ «Մինչև սույն օրենքն ուժի մեջ մտնելը Կառավարության որոշմամբ սահմանված կարգով ընտրված կազմակերպությունների և անհատ ձեռնարկատերերի կողմից իրականացվող ներդրումային ծրագրերի շրջանակներում ներմուծված (ներմուծվող) ապրանքների նկատմամբ մինչև սույն օրենքն ուժի մեջ մտնելը Հայաստանի Հանրապետության հարկային օրենսգրքով սահմանված կարգավորումները կիրառվում են մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու մասին Կառավարության որոշմամբ սահմանված ժամկետներում։»։

	Ընդունվել է։ Կատարավել է համապատասխան փոփոխություն։

	 2. ՀՀ արդարադատության նախարարություն
	06.05.2021թ.

	
	N 01/27.0.01/11316-2021

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության հարկային օրենսգրքում փոփոխություններ կատարելու մասին» օրենքի նախագծի վերաբերյալ

	«Հայաստանի Հանրապետության հարկային օրենսգրքում փոփոխություններ կատարելու մասին» օրենքի լրամշակված նախագծի վերաբերյալ առարկություններ չունենք:

	Ընդունվել է ի գիտություն։



























ԱՄՓՈՓԱԹԵՐԹ 3
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ
       
	 1. ՀՀ պետական եկամուտների կոմիտե
	09.07.2021թ.

	
	N 02/16.2/22726-2021

	 Օրենքի նախագծի 6-րդ հոդվածով սահմանված անցումային դրույթների մասով լրացուցիչ հայտնում ենք, որ ՀՀ հարկային օրենսգրքի 79-րդ հոդվածով սահմանված են Կառավարության որոշմամբ ընտրված կազմակերպությունների և անհատ ձեռնարկատերերի կողմից ներդրումային ծրագրի շրջանակներում ապրանքների ներմուծման համար հաշվարկված ԱԱՀ-ի գումարների վճարման ժամկետը 3 տարով հետաձգելու, հետաձգված ԱԱՀ-ի գումարները վճարելու, այդ թվում` մինչև հետաձգման 3 տարի լրանալը հարկ վճարողների ցանկությամբ այդ արտոնության կիրառումից հրաժարվելու հետ կապված դրույթներ: Հետևաբար, կարծում ենք, որ նախագծի անցումային դրույթներով պետք է հստակեցվեն մինչև նշյալ օրենքի փոփոխության ուժի մեջ մտնելը Կառավարության կողմից ընդունած որոշումներով արդեն իսկ ընտրված կազմակերպությունների և անհատ ձեռնարկատերերի կողմից ներդրումային ծրագրերի շրջանակներում ներմուծվող ապրանքների մասով հաշվարկված ԱԱՀ-ի գումարների վճարման ժամկետը հետաձգելու, հետաձգված ԱԱՀ-ի գումարները վճարելու և օրենսգրքի 79-րդ հոդվածով սահմանված այլ դրույթները կիրառելու հետ կապված հարցերը:
	Ընդունվել է։ Հաշվի է առնվել ՊԵԿ-ի առաջարկությունը:
[bookmark: _GoBack]Աշխատանքային կարգով լրացուցիչ քննարկումների արդյունքում մշակվել է անցումային դրույթների փոխհամաձայնեցված տարբերակ և ավելացվել է նախագծում։ 
 



